
6.

König Ludwig der Bayer verleiht dem Bischof Petrus von 
Cambrai das Recht, den Treueid für die vom Reich her­
rührenden Lehen den beiden königlichen Beauftragten Ger­
hard von Diest und Magister Heinrich von Galdonia, Ka­
noniker von Cambrai, Ratgeber und Kleriker des Königs, 
zu leisten.

Bacharach 1317 Juni 18.

Original mit Siegelrest an Seidenschnur Lille, Arch. dép. du Nord, 
Cathédrale de Cambrai. — Zit. H. Du BRÜLLE, Cambrai à la fin 
du moyen âge (Lille 1904) S. 277 nach Kopie.

Ludowicus Dei gratia Romanorum rex semper augustus. 
Venerabili Petro Cameracensi episcopo, principi suo dilecto gra­
tiam suam et omne bonum. Considerantes sinceritatis et de­
votionis tue zelum, quem ad excellentiam nostram geris, sicut 
fidedignorum relatione didicimus et evidenter sentimus operis per 
effectum, et volentes propter hoc tuis et ecclesie tue prospicere 
commodis et dispendiis precavere tibi, ne pro recognoscendis et 
recipiendis feodis tuis, que a nobis et imperio obtines et tenere 
debes, curiam nostram accedendo nimium pregraveris laboribus 
et expensis et ne personam tuam viarum periculis exponere te 
contingat, huiusmodi feoda principatus tui per nobilem virum 
Gerhardum dominum de Diest fidelem nostrum et honorabilem 
virum magistrum Heinricum de Galdonia canonicum Camera­
censem, consiliarium nostrum et clericum, die quo eisdem vice 
et nomine nostro et imperii fidelitatis et homagii sacramen­
tum prestes debitum forma modoque consuetis, de speciali gra­
tia liberaliter transmittimus et te licet absentem tamquam pre­
sentem investimus auctoritate regia de eisdem dantes tibi has 
nostras litteras maiestatis nostre sigillo munitas in testimo­
nium super eo. Dat. Bacheraci XIIII° kalen. iulii, anno do­
mini millesimo trecentesimo septimodecimo, regni vero nostri 
anno tertio.


